



भारत सरकार
रेल मंत्रालय
राज्‍य सभा
तारांकित प्रश्‍न सं. 149
23.03.2012 को दिया जाने वाला उत्‍तर
रेल दुर्घटनाओं के पीडि़त व्‍यक्तियों को बीमा सुरक्षा दिया जाना
*149.
श्री संजय राउत: 
क्‍या रेल मंत्री यह बताने की कृपा करेंगे कि:

(क) 
क्‍या यह सच है कि रेल दुर्घटनाओं के पीडि़त व्‍यक्तियों को भुगतान की गई मुआवजे की राशि व्‍यक्ति और श्रेणी के अनुसार भिन्‍न होती है;

(ख)
क्‍या रेलवे सभी श्रेणियों के यात्रियों को बीमा सुरक्षा प्रदान करने पर विचार कर रहा है;
(ग)
क्‍या रेलवे रेल-टिकटों के मूल्‍य में ही बीमा-राशि को सम्मिलित किये जाने का विचार रखता है; और
(घ)
यदि हां, तो कब तक और यदि नहीं, तो इसके क्‍या कारण हैं?

उत्‍तर
रेल मंत्री (श्री मुकुल राय)
(क) से (घ) : एक विवरण सभा पटल पर रख दिया गया है।
******
रेल दुर्घटनाओं के पीडि़त व्‍यक्तियों को बीमा सुरक्षा प्रदान किए जाने के संबंध में 23.03.2012 को राज्‍य सभा में श्री संजय राउत द्वारा पूछे जाने वाले तारांकित प्रश्‍न संख्‍या 149 के भाग (क) से (घ) के उत्‍तर से संबंधित विवरण। 
(क): जी नहीं। रेलवे द्वारा रेल दुर्घटनाओं के पीडि़त व्‍यक्तियों को भुगतान की गई मुआवजे की राशि में व्‍यक्ति और श्रेणी के अनुसार अंतर नहीं होता है। रेलवे दुर्घटनाओं के पीडि़त व्‍यक्तियों को मुआवजे का भुगतान रेल दावा अधिकरण द्वारा रेल दुर्घटनाओं/अप्रिय घटनाओं में मृत्‍यु/चोट के मामले में मुआवजे की दरों को परिभाषित करने वाले रेल दुर्घटना एवं अप्रिय घटना (मुआवजा) नियम, 1990 के अनुसार दिए गए निर्णय के आधार पर किया जाता है।  
(ख):  जी नहीं।  रेलवे द्वारा फिलहाल कोई बीमा कवर नहीं लिया गया है।  रेल दुर्घटनाओं या अप्रिय दुर्घटनाओं के पीडि़तों को रेलवे संसाधनों से मुआवजे का भुगतान किया जाता है। 
(ग): जी नहीं। 
(घ): रेल अधिनिय, 1989 की धारा 124 के अंतर्गत गाड़ी दुर्घटना में मृत्‍यु/चोट के लिए मुआवजे का भुगतान करना एक सांविधिक जिम्‍मेदारी है और तदनुसार ही रेलवे द्वारा अपने संसाधनों से इसका भुगतान किया जा रहा है। 
*******
